
Azərbaycan Respublikası Nazirlər Kabinetinin Qərarı
№ 141                      Bakı şəhəri, 4 aprel 2022-ci il
Azərbaycan Respublikası Nazirlər Kabinetinin “İxrac nəzarəti haqqında” Azərbaycan Respublikası 

Qanununun tətbiqi ilə bağlı bəzi normativ aktların təsdiq edilməsi barədə” 2005-ci il 15 dekabr tarixli 
230 nömrəli, “Bütün növ radiovericilərin və digər radiotezlikli qurğuların yaratdığı radiomaneələrin 
qarşısının alınması Qaydası”nın təsdiq edilməsi haqqında” 2005-ci il 23 dekabr tarixli 238 nömrəli, 
“Azərbaycan Respublikasının sərhədyanı ərazilərində, o cümlədən sərhəd çaylarında, Xəzər dənizinin 
(gölünün) Azərbaycan hissəsində telekommunikasiya vasitələrinin və qurğularının tikintisi, istismarı 
və qəza-bərpa işlərinin aparılması Qaydaları”nın təsdiq edilməsi haqqında” 2006-cı il 6 yanvar tarix-
li 3 nömrəli, “Universal telekommunikasiya xidmətlərinin göstərilməsi üçün operatora, provayderə 
lazım olan vəsaitin ayrılması və bu məqsədlə sərf olunan vəsaitin geri qaytarılması (kompensasiya) 
Qaydaları”nın təsdiq edilməsi haqqında” 2006-cı il 18 yanvar tarixli 18 nömrəli, “Azərbaycan Respubli-
kasında səfərbərlik hazırlığı və səfərbərlik haqqında” Azərbaycan Respublikası Qanununun tətbiqi ilə 
əlaqədar bəzi normativ hüquqi aktların təsdiq edilməsi barədə” 2006-cı il 27 yanvar tarixli 25 nömrəli, 
“Azərbaycan Respublikasında elektron imza və elektron sənədlə bağlı bəzi normativ hüquqi aktların 
təsdiq edilməsi haqqında” 2006-cı il 28 yanvar tarixli 27 nömrəli, “Azərbaycan Respublikasında avtomo-
bil nəqliyyatı vasitələri ilə sərnişin və yük daşımalarına görə verginin və məcburi dövlət sosial sığorta 
haqqının ödənilməsi xüsusiyyətləri, habelə “Fərqlənmə nişanı” və “Xüsusi fərqlənmə nişanı”nın tətbiq 
edilməsi Qaydaları”nın təsdiq edilməsi haqqında” 2006-cı il 9 fevral tarixli 40 nömrəli, “GOV.AZ dome-
ninin inzibatlaşdırılması Qaydaları”nın təsdiq edilməsi haqqında” 2006-cı il 31 mart tarixli 91 nömrəli 
və “Radiotezliklərin ayrılması, qeydiyyatı, istifadəsi və ödənişlərin təyin olunması Qaydaları”nın təsdiq 
edilməsi haqqında” 2007-ci il 1 fevral tarixli 22 nömrəli qərarlarında dəyişiklik edilməsi barədə

“Azərbaycan Respublikasında rəqəmsallaşma, 
innovasiya, yüksək texnologiyalar və rabitə sahəsində 
idarəetmənin təkmilləş-dirilməsi ilə bağlı bəzi tədbirlər 
haqqında” Azərbaycan Respublikası Prezidentinin 
2021-ci il 11 oktyabr tarixli 1464 nömrəli Fərmanının 
icrasını təmin etmək məqsədilə Azərbaycan Respubli-
kasının Nazirlər Kabineti qərara alır:

1. Azərbaycan Respublikası Nazirlər Kabineti-
nin 2005-ci il 15 dekabr tarixli 230 nömrəli Qərarı 
(Azərbaycan Respublikasının Qanunvericilik Toplusu, 
2005, № 12, maddə 1230; 2006, № 9, maddə 822, 
№ 11, maddə 1000; 2007, № 4, maddə 387, № 10, 
maddə 1021, № 12, maddə 1337; 2009, № 2, maddə 
144; 2010, № 6, maddə 558; 2012, № 9, maddə 925; 
2014, № 1, maddə 69, № 6, maddə 747; 2015,  
№ 5, maddə 660; 2016, № 9, maddə 1585; 2017,  
№ 8, maddə 1612; 2018, № 1, maddə 129; 2019, 
№ 1, maddə 157, № 7, maddə 1326) ilə təsdiq 
edilmiş “İxrac nəzarətinə düşən malların nomenk-
laturuna uyğun, habelə işlərin, xidmətlərin, əqli 
fəaliyyətin nəticələrinin qanunvericiliklə müəyyən 
edilmiş siyahısındakı malların (işlərin, xidmətlərin, əqli 
fəaliyyətin nəticələrinin) kateqoriyaları və bölmələri 
üzrə xüsusi icazə verən, ixrac nəzarətini, xüsusi icazə 
verilməsindən əvvəl və sonra yoxlamaları, ikili təyinatlı 
malların sifariş edilmiş məqsədlər üçün istifadə 
olunmasına nəzarəti həyata keçirən icra hakimiyyəti 
orqanlarının Siyahısı”nın 4-cü kateqoriyasının 3-cü və 
4-cü sütunlarında, 5-ci kateqoriyasının 3-cü (hər iki 
halda) və 4-cü (hər iki halda) sütunlarında, 7-ci, 8-ci, 
9-cu kateqoriyalarının 3-cü və 4-cü sütunlarında və 
“10-İML” kateqoriyasının “ML8” bölməsinin üçün-
cü hissəsinin 3-cü və 4-cü sütunlarında “Nəqliyyat, 
Rabitə və Yüksək Texnologiyalar” sözləri “Rəqəmsal 
İnkişaf və Nəqliyyat” sözləri ilə əvəz edilsin.

2. Azərbaycan Respublikası Nazirlər Kabineti-
nin 2005-ci il 23 dekabr tarixli 238 nömrəli Qərarı 
(Azərbaycan Respublikasının Qanunvericilik Toplusu, 
2005, № 12, maddə 1237; 2014, № 6, maddə 747; 
2019, № 1, maddə 157) ilə təsdiq edilmiş “Bütün növ 
radioveri-cilərin və digər radiotezlikli qurğuların yarat-
dığı radiomaneələrin qarşısının alınması Qaydası”nın 
1.3-cü bəndində “Nəqliyyat, Rabitə və Yüksək Texno-
logiyalar” sözləri “Azərbaycan Respublikası Rəqəmsal 
İnkişaf və Nəqliyyat” sözləri ilə əvəz edilsin.

3. Azərbaycan Respublikası Nazirlər Kabine-
tinin 2006-cı il 6 yanvar tarixli 3 nömrəli Qərarı 
(Azərbaycan Respublikasının Qanunvericilik Toplusu, 
2006, № 1, maddə 36, № 5, maddə 472; 2014, № 6, 
maddə 747; 2016, № 9, maddə 1585, № 11, maddə 
1929; 2017, № 12 (II kitab), maddə 2483; 2018, № 1, 
maddə 139; 2019, № 1, maddə 157) ilə təsdiq edilmiş 
“Azərbaycan Respublikasının sərhədyanı ərazilərində, 
o cümlədən sərhəd çaylarında, Xəzər dənizinin 
(gölünün) Azərbaycan hissəsində telekommunikasiya 
vasitələrinin və qurğularının tikintisi, istismarı və qəza-
bərpa işlərinin aparılması Qaydaları”nda aşağıdakı 
dəyişikliklər edilsin:

3.1. 1.7-ci bənddə “Nəqliyyat, Rabitə və Yüksək 
Texnologiyalar Nazirliyinin (bundan sonra – NRYTN)” 
sözləri “Rəqəmsal İnkişaf və Nəqliyyat Nazirliyinin 
(bundan sonra – RİNN)” sözləri ilə əvəz edilsin;

3.2. mətn üzrə ismin müvafiq hallarında “NRYTN” 
akronimi ismin müvafiq hallarında “RİNN” akronimi ilə 
əvəz edilsin.

4. Azərbaycan Respublikası Nazirlər Kabine-
tinin 2006-cı il 18 yanvar tarixli 18 nömrəli Qərarı 
(Azərbaycan Respublikasının Qanunvericilik Toplusu, 

2006, № 1, maddə 49; 2014, № 6, maddə 747; 2018, 
№ 9, maddə 1938; 2019, № 1, maddə 157) ilə təsdiq 
edilmiş “Universal telekommunikasiya xidmətlərinin 
göstərilməsi üçün operatora, provayderə lazım olan 
vəsaitin ayrılması və bu məqsədlə sərf olunan vəsaitin 
geri qaytarılması (kompensasiya) Qaydaları”nda aşa-
ğıdakı dəyişikliklər edilsin:

4.1. 1.2-ci bənddə “Nəqliyyat, Rabitə və Yüksək 
Texnologiyalar Nazirliyi (bundan sonra – NRYTN)” 
sözləri “Azərbaycan Respublikasının Rəqəmsal 
İnkişaf və Nəqliyyat Nazirliyi (bundan sonra – RİNN)” 
sözləri ilə əvəz edilsin;

4.2. mətn üzrə ismin müvafiq hallarında “NRYTN” 
akronimi ismin müvafiq hallarında “RİNN” akronimi ilə 
əvəz edilsin.

5. “Azərbaycan Respublikasında səfərbərlik hazır-
lığı və səfərbərlik haqqında” Azərbaycan Respublikası 
Qanununun tətbiqi ilə əlaqədar bəzi normativ hüquqi 
aktların təsdiq edilməsi barədə” Azərbaycan Respub-
likası Nazirlər Kabinetinin 2006-cı il 27 yanvar tarixli 
25 nömrəli Qərarında (Azərbaycan Respublikasının 
Qanunvericilik Toplusu, 2006, № 1, maddə 54; 2009,  
№ 10, maddə 846; 2012, № 12, maddə 1358; 2014, 
№ 2, maddə 201, № 6, maddə 747; 2016, № 5, 
maddə 955; 2017, № 4, maddə 620; 2019, № 1, 
maddə 158) aşağıdakı dəyişikliklər edilsin:

5.1. həmin Qərarla təsdiq edilmiş “Səfərbərlik 
planlarına uyğun olaraq binaların, tikililərin, kommu-
nikasiyaların, torpaq sahələrinin, rabitə, nəqliyyat və 
digər vasitələrin ayrılması ilə əlaqədar təşkilatlara 
vurulan zərərin əvəzinin dövlət tərəfindən ödənilməsi 
Qaydası”nın 3-cü hissəsində “Nəqliyyat, Rabitə və 
Yüksək Texnologiyalar” sözləri “Rəqəmsal İnkişaf və 
Nəqliyyat” sözləri ilə əvəz edilsin;

5.2. həmin Qərarla təsdiq edilmiş “Müharibə 
dövründə ölkənin müdafiəsinin və dövlətin 
təhlükəsizliyinin təmin edilməsi məqsədi ilə binala-
rın, tikililərin, nəqliyyat vasitələrinin və mülkiyyətində 
olan digər əmlakın təqdim edilməsi ilə əlaqədar 
vətəndaşlara vurulan zərərin əvəzinin dövlət 
tərəfindən ödənilməsi Qaydası”nın 3-cü hissəsində 
“Nəqliyyat, Rabitə və Yüksək Texnologiyalar” sözləri 
“Rəqəmsal İnkişaf və Nəqliyyat” sözləri ilə əvəz edil-
sin;

5.3. həmin qərarla təsdiq edilmiş “Ölkənin 
müdafiəsinin və dövlətin təhlükəsizliyinin təmin 
edilməsi məqsədilə təşkilatların və vətəndaşların 
mülkiyyətində olan nəqliyyat vasitələrinin və digər 
əmlakın verilməsi ilə bağlı vurulmuş zərərin əvəzinin 
dövlət tərəfindən ödənilməsi Qaydası”nın 3-cü 
hissəsində “Nəqliyyat, Rabitə və Yüksək Texnologiya-
lar” sözləri “Rəqəmsal İnkişaf və Nəqliyyat” sözləri ilə 
əvəz edilsin.

6. “Azərbaycan Respublikasında elektron imza və 
elektron sənədlə bağlı bəzi normativ hüquqi aktların 
təsdiq edilməsi haqqında” Azərbaycan Respublikası 
Nazirlər Kabinetinin 2006-cı il 28 yanvar tarixli 27 
nömrəli Qərarında (Azərbaycan Respublikasının 
Qanunvericilik Toplusu, 2006, № 1, maddə 56; 2008, 
№ 1, maddə 39; 2014, № 6, maddə 747, № 9, maddə 
1124; 2016, № 1, maddə 173; 2017, № 3, maddə 
480; 2019, № 1, maddə 158, № 5, maddə 957, № 9, 
maddə 1536) aşağıdakı dəyişikliklər edilsin:

6.1. həmin Qərarla təsdiq edilmiş “Elektron 
imzanın yoxlanılma Qaydası”nın 3.2-ci bəndində 
“Nəqliyyat, Rabitə və Yüksək Texnologiyalar” sözləri 
“Rəqəmsal İnkişaf və Nəqliyyat” sözləri ilə əvəz edil-
sin;

6.2. həmin Qərarla təsdiq edilmiş “Elektron imza 
üçün sertifikat verən və imzaların istifadəsi üzrə 
xidmətlər göstərən mərkəzin (sertifikat xidmətləri 
mərkəzinin) qeydiyyatı və akkreditə edilməsi Qayda-
ları” üzrə:

6.2.1. 1.2-ci bənddə “Azərbaycan Respublikasının 
Nəqliyyat, Rabitə və Yüksək Texnologiyalar Nazirliyi 
(bundan sonra – NRYTN)” sözləri “Azərbaycan Res-
publikasının Rəqəmsal İnkişaf və Nəqliyyat Nazirliyi 
(bundan sonra – RİNN)” sözləri ilə əvəz edilsin;

6.2.2. mətn üzrə ismin müvafiq hallarında 
“NRYTN” akronimi ismin müvafiq hallarında “RİNN” 
akronimi ilə əvəz edilsin;

6.2.3. Qaydaların əlavəsində “Nəqliyyat, Rabitə və 
Yüksək Texnologiyalar” sözləri “Rəqəmsal İnkişaf və 
Nəqliyyat” sözləri ilə əvəz edilsin;

6.3. həmin Qərarla təsdiq edilmiş “Sertifikat 
xidmətlərinin göstərilməsi, sertifikatın verilməsi və 
reyestrin aparılması Qaydaları” üzrə:

6.3.1. 3.14-cü bəndin birinci və ikinci cümlələrində 
“Nəqliyyat, Rabitə və Yüksək Texnologiyalar” sözləri 
“Rəqəmsal İnkişaf və Nəqliyyat” sözləri ilə əvəz edil-
sin;

6.3.2. 11.3-cü bənddə “Azərbaycan Respubli-
kasının Nəqliyyat, Rabitə və Yüksək Texnologiya-
lar Nazirliyinə (bundan sonra – NRYTN)” sözləri 
“Azərbaycan Respublikasının Rəqəmsal İnkişaf və 
Nəqliyyat Nazirliyinə (bundan sonra – RİNN)” sözləri 
ilə əvəz edilsin;

6.3.3. 11.4-cü bənddə “NRYTN” akronimi “RİNN” 
akronimi ilə əvəz edilsin.

7. “Azərbaycan Respublikasında avtomobil 
nəqliyyatı vasitələri ilə sərnişin və yük daşımalarına 
görə verginin və məcburi dövlət sosial sığorta haq-
qının ödənilməsi xüsusiyyətləri, habelə “Fərqlənmə 
nişanı” və “Xüsusi fərqlənmə nişanı”nın tətbiq edilməsi 
Qaydaları”nın təsdiq edilməsi haqqında” Azərbaycan 
Respublikası Nazirlər Kabinetinin 2006-cı il 9 fevral 
tarixli 40 nömrəli Qərarında (Azərbaycan Respubli-
ka-sının Qanunvericilik Toplusu, 2006, № 2, maddə 
188; 2008, № 1, maddə 46; 2009, № 10, maddə 853; 
2016, № 4, maddə 780; 2018, № 7 (II kitab), maddə 
1625; 2019, № 1, maddə 158, № 3, maddə 545; 
2020, № 10, maddə 1273; 2021, № 9, maddə 1063) 
aşağıdakı dəyişikliklər edilsin:

7.1. 2-ci hissədə “Nəqliyyat, Rabitə və Yüksək Tex-
nologiyalar” sözləri “Rəqəmsal İnkişaf və Nəqliyyat” 
sözləri ilə əvəz edilsin;

7.2. həmin Qərarla təsdiq edilmiş “Azərbaycan 
Respublikasında avtomobil nəqliyyatı vasitələri 
ilə sərnişin və yük daşımalarına görə verginin və 
məcburi dövlət sosial sığorta haqqının ödənilməsi 
xüsusiyyətləri, habelə “Fərqlənmə nişanı” və “Xüsusi 
fərqlənmə nişanı”nın tətbiq edilməsi Qaydaları”nın 
1.3-cü bəndinin birinci və ikinci cümlələrində, 2.2-ci, 
3.1-ci, 3.5-ci, 3.7-ci və 3.8-ci bəndlərində “Nəqliyyat, 
Rabitə və Yüksək Texnologiyalar” sözləri “Rəqəmsal 
İnkişaf və Nəqliyyat” sözləri ilə əvəz edilsin.

8. Azərbaycan Respublikası Nazirlər Kabine-
tinin 2006-cı il 31 mart tarixli 91 nömrəli Qərarı 
(Azərbaycan Respublikasının Qanunvericilik Toplu-
su, 2006, № 3, maddə 310; 2013, № 2, maddə 190; 
2014, № 6, maddə 747; 2016, № 9, maddə 1585; 
2017, № 7, maddə 1493; 2019, № 1, maddə 158) ilə 
təsdiq edilmiş “GOV.AZ domeninin inzibatlaşdırılması 
Qaydaları”nın 2.3-cü bəndində “Nəqliyyat, Rabitə və 
Yüksək Texnologiyalar” sözləri “Rəqəmsal İnkişaf və 
Nəqliyyat” sözləri ilə əvəz edilsin.

9. Azərbaycan Respublikası Nazirlər Kabine-
tinin 2007-ci il 1 fevral tarixli 22 nömrəli Qərarı 
(Azərbaycan Respublikasının Qanunvericilik Toplu-
su, 2007, № 2, maddə 182; 2009, № 2, maddə 144; 
2014, № 2, maddə 216, № 6, maddə 747; 2016,  
№ 9, maddə 1585; 2019, № 1, maddə 158; 2021, 
№ 7, maddə 888) ilə təsdiq edilmiş “Radiotezliklərin 
ayrılması, qeydiyyatı, istifadəsi və ödənişlərin təyin 
olunması Qaydaları”nda aşağıdakı dəyişikliklər edilsin:

9.1. 1.4-cü bənddə “Azərbaycan Respublikasının 
Nəqliyyat, Rabitə və Yüksək Texnologiyalar Nazirliyi 
(bundan sonra – NRYTN)” sözləri “Azərbaycan Res-
publikasının Rəqəmsal İnkişaf və Nəqliyyat Nazirliyi” 
sözləri ilə əvəz edilsin;

9.2. 1.7-ci bənddə “Nəqliyyat, Rabitə və Yüksək 
Texnologiyalar” sözləri “Rəqəmsal İnkişaf və 
Nəqliyyat” sözləri ilə əvəz edilsin.

Əli ƏSƏDOV  
Azərbaycan Respublikasının  

Baş naziri

Azərbaycan Respublikası 
Nazirlər Kabinetinin Qərarı

№ 146                   Bakı şəhəri, 7 aprel 2022-ci il

“Azərbaycan yaşıllaşdırma və landşaft quruluşu” Açıq Səhmdar 
Cəmiyyətinin Nizamnaməsi”nin təsdiq edilməsi barədə” Azərbaycan 
Respublikası Nazirlər Kabinetinin 2009-cu il 6 may tarixli 77 nömrəli 
Qərarında dəyişiklik edilməsi haqqında

Azərbaycan Respublikası 
Konstitusiyasının 119-cu maddəsinin 
səkkizinci abzasını rəhbər tuta-
raq, Azərbaycan Respublikasının 
Nazirlər Kabineti qərara alır:

“Azərbaycan yaşıllaşdırma və 
landşaft quruluşu” Açıq Səhmdar 
Cəmiyyətinin Nizamnaməsi”nin 
təsdiq edilməsi barədə” Azərbaycan 
Respublikası Nazirlər Kabinetinin 
2009-cu il 6 may tarixli 77 nömrəli 
Qərarında (Azərbaycan Respublika-
sının Qanunvericilik Toplusu, 2009, 
№ 5, maddə 385; 2014, № 6, maddə 
732; 2016, № 3, maddə 579; 2019,  
№ 4, maddə 755; 2020, № 5, maddə 
654) aşağıdakı dəyişikliklər edilsin: 

1. Aşağıdakı məzmunda 1-1-ci 
hissə əlavə edilsin:

“1-1. Bu Qərarda dəyişiklik 
Azərbaycan Respublikası Prezi-den-
tinin 2002-ci il 24 avqust tarixli 772 
nömrəli Fərmanı ilə təsdiq edilmiş 
“İcra hakimiyyəti orqanlarının nor-
mativ hüquqi aktlarının hazırlanması 
və qəbul edilməsi qaydası haqqında 
Əsasnamə”nin 2.6-1-ci bəndinə 
uyğun edilə bilər.”.

2. Həmin Qərarla təsdiq edil-
miş “Azərbaycan yaşıllaşdırma və 
landşaft quruluşu” Açıq Səhmdar 
Cəmiyyətinin Nizamnaməsi” üzrə:

2.1. 2.4-cü bəndə 
“qanunvericiliklə müəyyən edil-
miş qaydada” sözlərindən sonra 
“Azərbaycan Respublikası İqtisa-

diyyat Nazirliyinin razılığı ilə” sözləri 
əlavə edilsin;

2.2. 5.2-ci bənddən “müstəsna” 
sözü çıxarılsın;

2.3. 6.3-cü bənddə “Prezidenti 
tərəfindən vəzifəyə təyin olunan və 
vəzifədən azad edilən Cəmiyyətin 
sədri və Azərbaycan Respublikası-
nın ekologiya və təbii sərvətlər naziri 
tərəfindən vəzifəyə təyin olunan 
və vəzifədən azad edilən” sözləri 
“ekologiya və təbii sərvətlər naziri 
tərəfindən vəzifəyə təyin olunan və 
vəzifədən azad edilən Cəmiyyətin 
sədri və” sözləri ilə əvəz edilsin;

2.4. 7.1.5-ci yarımbənddə və 
10.4-cü bənddə “müəyyən edil-
miş qaydada” sözləri “Azərbaycan 
Respublikasının Ekologiya və Təbii 
Sərvətlər Nazirliyinə” sözləri ilə əvəz 
edilsin;

2.5. 7.1.10-cu yarımbənddə 
“müəyyən edilmiş qaydada” sözləri 
“Azərbaycan Respublikası Ekologiya 
və Təbii Sərvətlər Nazirliyinin razılığı 
ilə” sözləri ilə əvəz edilsin;

2.6. 12-ci hissədə 
“qanunvericiliklə müəyyən edilmiş 
qaydada” sözləri “Azərbaycan Res-
publikasının Prezidenti tərəfindən” 
sözləri ilə əvəz edilsin;

2.7. “Qeyd” hissəsi ləğv edilsin.

Əli ƏSƏDOV  
Azərbaycan Respublikasının  

Baş naziri

10 aprel 2022-ci il, bazar6
Teymur Əmiraslan oğlu Bünyadov

Azərbaycan elmi ictimaiyyətinə ağır itki 
üz vermişdir. Respublikanın qocaman tarix-
çi-etnoqrafı, Azərbaycan Milli Elmlər Akade-
miyasının həqiqi üzvü, Əməkdar elm xadimi, 
tarix elmləri doktoru, professor Teymur 
Əmiraslan oğlu Bünyadov 2022-ci il aprelin 
8-də ömrünün 95-ci ilində vəfat etmişdir. 

Teymur Bünyadov 1928-ci il yanvarın 20-
də Qazax rayonunun İkinci Şıxlı kəndində 
anadan olmuşdur. Orta məktəbi bitirdikdən 
sonra o, 1946–1951-ci illərdə Azərbaycan 
Dövlət Universitetinin tarix fakültəsində ali 
təhsil almış, 1951-ci ildə isə SSRİ Elmlər 
Akademiyasının Maddi Mədəniyyət Tarixi 
İnstitutunun aspiranturasına daxil olmuş və 
burada 1955-ci ildə namizədlik dissertasiya-
sı müdafiə etmişdir. 

Teymur Bünyadov 1955–1993-cü illərdə 
Azərbaycan Elmlər Akademiyasının Tarix 
İnstitutunda elmi işçi, baş elmi işçi və şöbə 
müdiri vəzifələrində çalışmış, 1993-cü ildən 
ömrünün sonunadək AMEA-nın hazırkı 
Arxeologiya, Etnoqrafiya və Antropologiya 
İnstitutunda tarixi etnoqrafiya şöbəsinin 
müdiri olmuşdur. 

Teymur Bünyadov 1968-ci ildə doktorluq 
dissertasiyası müdafiə edərək, arxeologiya 
və etnoqrafiya elmləri sahəsində respub-
likamızda ilk tarix elmləri doktoru alimlik 
dərəcəsi almış, 1970-ci ildə professor elmi 
adına layiq görülmüşdür. 

O, 1989-cu ildə AMEA-nın müxbir üzvü, 
2001-ci ildə isə həqiqi üzvü seçilmişdir.

Akademik Teymur Bünyadov yarım 
əsrdən artıq bir dövr ərzində respublika-
da etnoqrafiya elminin inkişafına sanballı 
töhfələr vermişdir. Geniş elmi maraq dairəsi 
olan alim Azərbaycanın tarixşünaslıq 
baxımından xüsusi əhəmiyyət kəsb edən 
qədim dövrlərinin bir sıra problemlərini 
araşdırmışdır. O, 30-dan çox kitab və 
monoqrafiyanın, yüzlərlə məqalənin 
müəllifi idi. Alimin Azərbaycanda əkinçilik 
ənənəsi, təsərrüfat həyatı, maddi və mənəvi 
mədəniyyət, sənətkarlıq və xalq məişəti 
ilə bağlı silsilə tədqiqatları elmi ictimaiyyət 
tərəfindən maraqla qarşılanmış və lazımınca 
dəyərləndirilmişdir. Azərbaycanın etnoq-
rafiyasına dair fundamental üçcildlik onun 
bilavasitə rəhbərliyi və yaxından iştirakı ilə 
işıq üzü görmüşdür. 

Teymur Bünyadov yüksəkixtisaslı kadrla-
rın hazırlanmasına böyük qüvvə sərf etmiş-
dir. O, elmi yaradıcılığını pedaqoji fəaliyyətlə 
ahəngdar şəkildə əlaqələndirərək, uzun 

illər ölkənin aparıcı ali təhsil ocaqlarında 
mühazirələr oxumuşdur. Teymur Bünyadov 
bir sıra mötəbər beynəlxalq konfrans və 
simpoziumlardakı çıxışları ilə Azərbaycan 
etnoqrafiya elmini layiqincə təmsil etmişdir.

O, eyni zamanda zəngin bədii və 
publisistik fəaliyyəti ilə tarixi-mədəni irsimi-
zin, milli-mənəvi dəyərlərimizin təbliğində 
təqdirəlayiq xidmətlər göstərmişdir.

Teymur Bünyadov respublikanın elmi-
mədəni həyatında yaxından iştirak etmiş, 
fəal ictimai işlə məşğul olmuşdur. O, birinci 
çağırış Azərbaycan Respublikası Milli 
Məclisinin deputatı seçilmişdir.

Akademik Teymur Bünyadovun 
uzunmüddətli səmərəli fəaliyyəti yüksək 
qiymətləndirilmişdir. Azərbaycan elminin 
inkişafında xidmətlərinə görə o, müstəqil 
Azərbaycan Respublikasının ali mükafatla-
rından olan “Şöhrət” və “Şərəf” ordenləri ilə 
təltif edilmişdir. 

Görkəmli alim, səmimi insan Teymur 
Bünyadovun xatirəsi onu tanıyanların 
qəlbində həmişə yaşayacaqdır. 

Allah rəhmət eləsin!

İlham Əliyev, Mehriban Əliyeva,
Əli Əsədov, Sahibə Qafarova, 
Samir Nuriyev, Eldar Əzizov, 

Fərəh Əliyeva, Emin Əmrullayev,
Arif Həşimov, İsa Həbibbəyli,

Nailə Vəlixanlı, Yaqub Mahmudov

Akademik Teymur Bünyadov 
II Fəxri xiyabanda dəfn edilib

Görkəmli tarixçi-etnoqraf alim, Azərbaycan Milli Elmlər Akademiyasının 
(AMEA) Arxeologiya və Etnoqrafiya İnstitutunun şöbə müdiri, Əməkdar elm 
xadimi, “Şöhrət” və “Şərəf” ordenləri laureatı, akademik Teymur Bünyadov  
II Fəxri xiyabanda dəfn edilib.

Vida mərasimində akademiyanın bir sıra 
elmi müəssisə və təşkilatlarının rəhbərləri, 
Milli Məclisin deputatları, elmi ictimaiyyətin 
nümayəndələri və mərhumun ailə üzvləri iştirak 
ediblər.

Alimin məzarı önünə Azərbaycan Respub-
likasının Prezidenti İlham Əliyevin və birinci 
xanım Mehriban Əliyevanın adından əklil 
qoyulmuşdu. 

Vida mərasimində AMEA-nın prezidenti 
vəzifəsini icra edən akademik Arif Həşimov, 
AMEA-nın vitse-prezidenti, Ədəbiyyat İnstitutu-
nun baş direktoru akademik İsa Həbibbəyli, Milli 
Məclisin deputatı, akademik Nizami Cəfərov, 
Milli Məclisin Beynəlxalq münasibətlər və 
parlamentlərarası əlaqələr komitəsinin sədri 
Səməd Seyidov, AMEA-nın Arxeologiya, Etnoq-
rafiya və Antropologiya İnstitutunun baş direkto-
ru professor Abbas Seyidov, “Qazax” Xeyriyyə 
İctimai Birliyi İdarə Heyətinin sədri professor 
İlham Pirməmmədov akademik Teymur Bün-
yadovun Azərbaycan elminə töhfələrindən, elmi-
pedaqoji və ictimai fəaliyyətindən danışıblar.

Vurğulanıb ki, Teymur Bünyadov respublika-
da arxeologiya və etnoqrafiya elmləri sahəsində 
tarix elmləri doktoru dərəcəsini almış ilk alim 
olub. Onun fəaliyyəti daha çox Azərbaycanın 
arxeologiya və etnoqrafiya elmi ilə bağlı idi. 
Yorulmaz tədqiqatçı 35 monoqrafiyanın və 800-
dən çox məqalənin, o cümlədən xarici ölkələrdə 
(Rusiya, İran, Türkiyə, Ukrayna, Norveç və s.) 
nəşr olunmuş əsərlərin müəllifi idi. 

 Mərhumun ailəsi adından çıxış edən 
Bakı Slavyan Universitetinin kafedra müdiri 
dosent Əsgər Əhməd akademik Teymur Bünya-
dovun xatirəsinə göstərilən hörmət və ehtirama 
görə dərin minnətdarlığını bildirib.

Teymur Bünyadov 1928-ci il yanvarın 
20-də Qazax rayonunun II Şıxlı kəndində 
doğulub, orta məktəbi qızıl medalla bitirərək 

1951-ci ildə Azərbaycan Dövlət Universitetinin 
Tarix fakültəsinə qəbul olub. Moskvada SSRİ 
Elmlər Akademiyasının Maddi Mədəniyyət 
Tarixi İnstitutunun aspiranturasında təhsil alıb, 
dünyaşöhrətli qafqazşünas alim Y.İ.Krupnovun 
rəhbərliyi ilə “Tunc dövründə Azərbaycanda 
əkinçilik və maldarlıq” mövzusunda namizədlik 
dissertasiyası müdafiə edib. 1955-ci ilin may 
ayında Azərbaycan EA Tarix İnstitutunda elmi 
fəaliyyətə başlayıb. Həmin ildən onun bütün 
həyatı və elmi fəaliyyəti Azərbaycan EA-nın Ta-
rix, 1993-cü ildən isə Arxeologiya və Etnoqrafiya 
İnstitutu ilə bağlı olub.

Alim 1968-ci ildə “Azərbaycanın qədim və 
Orta əsrlər dövrü təsərrüfat həyatı” mövzusunda 
doktorluq dissertasiyası müdafiə edib, 1970-ci 
ildə professor elmi adına layiq görülüb. O, 1989-
cu ildə Azərbaycan EA-nın müxbir üzvü, 2001-ci 
ildə AMEA-nın həqiqi üzvü seçilib.

O, elmi və bədii yaradıcılıqla yanaşı, peda-
qoji sahədə də səmərəli fəaliyyət göstərib. Uzun 
illər Bakı Dövlət Universitetində, N.Tusi adına 
Azərbaycan Dövlət Pedaqoji Universitetində, 
Bakı Slavyan Universitetində “Azərbaycan 
tarixi”, “Qədim dünya tarixi” və “Arxeologiya” 
fənlərindən dərs deyib.

Teymur Bünyadov respublikanın ictimai 
həyatında da fəal iştirak edib. 1995-ci ildə I 
çağırış Azərbaycan Respublikası Milli Məclisinin 
deputatı seçilib. O, həmin müddətdə Milli 
Məclisin Elm və təhsil məsələləri daimi komissi-
yasının sədri olub.

Akademikin səmərəli elmi, elmi-pedaqoji və 
ictimai fəaliyyəti dövlətimiz tərəfindən yüksək 
qiymətləndirilib, o, 2008-ci ildə Əməkdar elm 
xadimi fəxri adına layiq görülüb, 2005-ci ildə 
“Şöhrət” ordeni, 2018-ci ildə isə “Şərəf” ordeni 
ilə təltif edilib.

AZƏRTAC

Fövqəladə Hallar Nazirliyi tərəfindən 
silsilə maarifləndirmə tədbirləri keçirilib

Fövqəladə Hallar Nazirliyinin aidiyyəti qurumları tərəfindən 
fövqəladə hallarla bağlı davranış qaydaları barədə əhalinin 
maarifləndirilməsi məqsədilə silsilə tədbirlər keçirilib. 

Belə ki, FHN-in Dövlət Yanğın 
Nəzarəti Xidmətinin mütəxəssislərinin 
də iştirakı ilə Bakı Regional Mərkəzi 
tərəfindən Azərbaycan Tələbə Gənclər 
Təşkilatları İttifaqı ilə birgə Azərbaycan 
Texniki Universitetində, Sumqayıt Regi-
onal Mərkəzi tərəfindən Abşeron rayon 
Masazır kənd 1 nömrəli, Cənub Regio-
nal Mərkəzi tərəfindən Lənkəran rayon 
Soltan Əliyev adına Haftoni qəsəbə, 
Muğan Regional Mərkəzi tərəfindən Sal-
yan rayon Ərəbqardaşbəyli kənd, Aran 
Regional Mərkəzi tərəfindən isə Goran-
boy rayon A.Məmmədov adına 3 nömrəli 
tam orta məktəblərdə maarifləndirmə 
tədbirləri keçirilib.

Tədbirlərin keçirilməsində məqsəd 
baş verə biləcək təbii və texnogen xa-
rakterli fövqəladə hadisələrlə bağlı zəruri 

davranış qaydaları barədə vətəndaşlara 
müvafiq biliklərin verilməsi olub.

Tədbirlərdə fövqəladə halların 
təsnifatı, yanğınlar, zəlzələ, torpaq 
sürüşməsi, sel və daşqınlar və ölkəmiz 
üçün xarakterik olan digər fövqəladə 
hadisələrlə bağlı geniş məlumat verilib, 
bu hadisələr zamanı zəruri təhlükəsizlik 
tədbirləri barədə ətraflı danışılıb. 
Bundan əlavə, FHN-in “112” qaynar 
telefon xəttinin təyinatı izah olunub, ilkin 
yanğınsöndürmə vasitələrindən istifadə 
qaydaları əyani şəkildə nümayiş etdirilib.

Qeyd edək ki, slaydların müşayiəti ilə 
edilən təqdimatlar zamanı mövzulara dair 
videoçarxlar da nümayiş olunub.

İnteraktiv formada keçirilən tədbirlər 
zamanı suallar ətraflı cavablandırılıb.

“Xalq qəzeti”

